
A PARTEA. Egin 1. ariketa eta 2. ariketako MULTZO BAT (3 puntu) 
 
1. ariketa. Ordenatu kronologikoki ondoko gertaera eta prozesu historikoak, eta koka itzazu dagozkien 
data eta etapa historikoetan. (1 puntu) 
 
- Gertaera/prozesu historikoak: Iraultza Loriatsua / Lege Itundua (edo Nafarroako Foruak Eraldatzeko 
Legea) / Kuba galtzea / Monarkiaren lehenbiziko gobernua (Arias Navarro) / Autarkia / NATOn sartzea / 
Independentzia Gerra / Biurteko erreformista / Annualgo hondamendia / Gernikako bonbardaketa 
- Etapak: Antzinako Erregimenaren krisia / Trantsizioa / Seiurteko Demokratikoa / Isabel II.aren erregealdia / 
Gerra Zibila / Berrezarkuntzaren sistema / Diktadura frankista / Espainia demokratikoa / Berrezarkuntzaren 
krisia / II. Errepublika 
- Datak: 1808-1814 / 1841 / 1868 / 1898 / 1921 / 1931-1933 / 1937 / 1939-1959 / 1975-1976 / 1986 
 
2. ariketa. Hautatu bost kontzeptuko multzoetako bat, eta egin testu bat (gehienez 100-120 hitz) bost 
kontzeptu horietatik lau erlazionatuz. (2 puntu) 
 
1. multzoa: Anarkismoa / Sozialismoa / 1917ko greba / Pistolerismoa / “La Canadiense”-ko greba 
2. multzoa: 1933ko hauteskundeak / Lerrouxen gobernua / Erreformak / CEDA / 1934ko greba edo urriko 
iraultza 
 
B PARTEA. Egin iturri historiko BATI buruzko iruzkina, gidoiari jarraituz (4 puntu) 

A. Espainiako eta Alemaniako agintariak Hendaian tropak agurtzen, 1940. Iturria: 
historia.nationalgeographic.com, 2024ko urriaren 21a. 

 

 

 

 

 

 

 

  

http://historia.nationalgeographic.com/

1.- Iturriaren identifikazioa. [0,5 puntu] 
2.- Iturriaren analisia. [0,5 puntu] 
3.- Erlazionatu iturria bere testuinguru historikoarekin, galdera hauei erantzunez. [3 puntu] 

a) Adierazi zein testuinguru edo etapa historikotan dagoen kokatua iturria. [0,5 puntu] 
b) Azaldu zer jarrera izan zuen Espainiak Bigarren Mundu Gerran (erlazionatu iturria horrekin) eta 

horrek nolako eragina izan zuen diktaduran, barnean zein nazioartean. [1,5 puntu] 
c) Zer-nolako aldaketak izan ziren nazioarte mailan 50eko hamarkadan? Azaldu nolako eragina izan 

zuten aldaketa horiek Espainian. [1 puntu]  

B. 1977ko hauteskundeen ondorengo “adostasun politikoari” buruzko testua. Iturria: ÁLVAREZ REY, L. et 

al., Historia. Batxilergoa. Vicens Vives argitaletxea (2016), 413. or. 

1977ko ekainaren 15eko hauteskunde orokorrek emaitza argia utzi zuten: bi alderdiren arteko sistema 

politiko bat, bi alderdi handik osaturik, UCDk eta PSOEk […]. Nahiz eta Kongresuan gehiengo osoa ez izan […], 

Adolfo Suárezek Gerra Zibilaren osteko lehen gobernu demokratikoa eratu zuen. Oposizio osoak beharturik, 

lehen legealdi hori eratzailea izan zen, alegia, legealdi horren xede nagusia konstituzio berri bat egitea izan 

zen. Era berean, indar parlamentarioen gehiengoak adostutako neurri politiko, sozial eta ekonomikoek […] 

akordio zabala behar izan zuten, eta, horren ondorioz, “adostasun politikoaren” etapa deritzona hasi zen. 

1.- Iturriaren identifikazioa. [0,5 puntu] 

2.- Iturriaren analisia. [0,5 puntu] 

3.- Erlazionatu iturria bere testuinguru historikoarekin, galdera hauei erantzunez. [3 puntu] 

a) Koka ezazu iturriak aipatzen duen edukia bere testuinguru edo etapa historikoan. [0,5 puntu] 

b) Zerk egin zuen posible testuak aipatzen dituen hauteskundeak egitea? (Azaldu urte horretan 

hauteskundeen aurretik zer aldaketa izan ziren). [1 puntu] 

c) Nola gauzatu ziren testuan aipatzen diren Suárezen gobernuaren eta Kongresuaren gehiengoaren 

helburuak 1977ko ekainetik 1978ko abendura? Erlazionatu iturria horrekin. [1,5 puntu] 

C PARTEA. Garatu aztergai BAT (3 puntu)  

a. Berrezarkuntzaren sistema: kazikismoa eta botere-txandaketa. 

b. Industrializazioaren ondorioak: urbanizazioa eta ondorio sozialak. 

 
Azterketak zuzentzeko eta kalifikatzeko irizpideak webgune honetan daude kontsultagai: 
https://www.unavarra.es/eu/sites/estudios/acceso-y-admision/evau-para-estudiantes.html 

 

https://www.unavarra.es/eu/sites/estudios/acceso-y-admision/evau-para-estudiantes.html

